
reat accusator, nisi iudex vel eius nuncius ipsum malefac-
torem caperet in ipso delicto illud notorie perpetrando vel
eciam notorie perpetrato, vel nisi dominus agat vel propo-
nat aliquem percucisse alium de quibuslibet armis® mo-
lentis vel fecisse presumptionem de percuciendo® aliquem
infra civitatem predictam et banleiam Bisuntinam. Xt
tunc de iudicibus Bisuntinis qui primus est in citando per-
cussorem predictum, facto legitime probato habet pro sua
emenda sexaginta solidos Stephanien, vel ipse percuciens®
amittit pugnum. Alter vero non percuciens® pro pre-
sumptione probata legitime tenetur domino predicto in
sexaginta solidos sine pugno. Et si iudicium requiratur
in predictis ipsi cives ad illud mittendi sunt tribus vieibus
a domino supradicto.

8. Item concedimus, quod dicti cives et habitantes
in eadem civitate possint sua propria auctoritate sine
offensa iuris et iudicis infra civitatem predictam et extra
eandem vadiare forenses pro suis debitis, item pro delictis
ipsis civibus in persona et rebus eorum factis et ipsos
forenses capere et detinere in carceribus privatis, homines
tailliabiles seu exp[llectabiles, personas ipsorum et bona
pro debitis et delictis a suis dominis factis vel eciam per-
petratis. Et possunt eodemmodo tenere et captivare ipsos
forenses generaliter et specialiter pro debitis et iniuriis, quas
ipsiforensesfaciunt in specialitate seu generalitate, nec tenen-
tur iuri parere vel recredere preterquam per iudices Bisunti-
nos, coram quibus vel altero eorundem iuri stare tenen-
tur usque ad carculum sentencie diffinitive. Hoc salvo
quod si universitas vel maior pars civium predictorum
extra civitatem predictam cum armis et violencia aliquem
vadiaret et de hoc fieri contingeret recredenciam, de hoe
deberet ius fieri, ubi alias et antiquitus® fieri consuevit.

9. Item iudices Bisuntini non possunt nec debent
ponere penam vel bannum nec facere quod ponatur vel
preconisetur nec capere pondera, mensuram vel panem,
nisi hoc fuerit de voluntate et requisicione civium pre-
dictorum.

10. Item judices seculares Bisuntini non habent nec
habere debent in civibus predictis exceptis tribus emen-
dis pecuniariis, videlicet tres solidos pro contumacia seu
propter quod quis convictus [est] in causa civili. Secunda
est novem solidorum pro sanguine ab aliquo facto alii et
probato, in tantum quod diffinitiva sententia super hoc

a) Folgt ‘vio’ getilgt Tr. h) ‘percussien.’ Tr. c¢) Folgt ‘et’ Tr.



